
Sa proširene sjednice Skupštine Komore

Svečano potpisivanje Protokola o realizaciji zajedničkih projekata Komore i Vlade

AKTUELNOSTI

 Stanje i aktuelni problemi privrede Kantona 
Sarajevo razmatrani su na Skupštini Privredne komore 
Kantona Sarajevo koja je 17. maja održana u proširenom 
sastavu sa većim brojem uglednih privrednika i 
predstavnika Vlade i Skupštine KS. 

Prezentirani su finansijski pokazatelji poslovanja, 
pozitivna i negativna privredna kretanja po oblastima 
privrede, tendencije u 2006. godini, kao i aktivnosti na 
prevazilaženju teškog stanja u privredi.

U raspravi je istaknut problem učešća domaćih 
kompanija u izgradnji Sarajevske obilaznice. Skupština 
je dala jednoglasnu podršku inicijativi građevinskih firmi 
za prilagođavanje pretkvalifikacionih kriterija za učešće 
u tenderu, jer bez toga domaće kompanije neće biti u 
mogućnosti da učestvuju ni na ostalim tenderima za 
izgradnju Koridora Vc. Stavovi privrednika Sarajevskog 
kantona biće dostavljeni EBRD-u, nadležnom 
ministarstvu Vlade FBiH i Direkciji cesta FBiH. 
 Iz poziva za pretkvalifikaciju za projekat 
«Izgradnja Sarajevske obilaznice», kao i uslova datih u 
tenderskim – licitacionim uslovima jasno proizlazi da 
niti jedna građevinska kompanija iz Bosne i Hercegovine 
ne može proći pretkvalifikaciju za projekat. Tender 
je raspisala federalna Direkcija za ceste u skladu sa 
standardima Evropske banke za obnovu i razvoj. 
Tehničke uslove, raspoloživost i posjedovanje potrebne 
mehanizacije, kao i inžinjersko-tehničkih kadrova 
pojedine firme ispunjavaju i po tom osnovu mogu 
se pojaviti na pretkvalifikaciji. Opće uslove, tražena 
finansijska realizacija u posljednjih pet godina u iznosu od 
500 miliona EUR, niti jedna bh. građevinska kompanija 
ne ispunjava. 
 To znači da domaće kompanije mogu biti samo 
podizvođači tj. iznajmljivati radnu snagu i mehanizaciju 
pod uslovima i cijeni koja bude diktirana od kompanije 
koja dobije taj posao.
 Kako je istaknuto, građevinske kompanije će 
raditi kao najamne i samim tim još više doći u podređeni 
položaj i izgubiti svaku šansu da se ravnopravno nose sa 
stranim kompanijama i to ne samo na ovom poslu, kao 
uvertiri za buduće poslove na autoputu koridora Vc. 
 Vlada je prilikom potpisivanja ugovora o 
zaduženju BiH trebala voditi računa koliki će dio tih 
sredstava ostati kroz angažovanje domaćih kompanija, 
a ne da strane kompanije iz tog posla izvuku svu 
dobit. Drugim riječima, BiH će uzimanjem i vraćanjem 
kredita na ovom Projektu investirati i osposobiti strane 
kompanije, a domaće dovesti u potpunu zavisnost od 
njih i samim tim građevinarstvo i cjelokupnu privredu 

dovesti u još nepovoljniji položaj.

Za projekte od općeg značaja koje će 
raditi Komora, Vlada Kantona izdvojila 

35.000 KM

 Na samom početku sjednice, predsjednik 
Privredne komore Kantona Sarajevo Kemal Grebo i 
ministar privrede KS Abid Šarić potpisali su Protokol 
o realizaciji granta Komori u vrijednosti od 35.000 
KM. 
 ”Ovim sredstvima Ministarstvo privrede želi 
sufinansirati izradu i realizaciju projekata od opšteg 
značaja za razvoj privrede Kantona Sarajevo koje je 
inicirala Komora, a to su: Razvoj poduzetništva na selu, 
Katalog -Podrška razvoju biznisa, Turistički proizvod 
Grada Sarajeva, Sarajevski kvalitet i Direktive EU 
– Vodič za privrednike”, kazao je Šarić.

Izbori za organe Komore
-mandatni period 2006.-2010. godine -

 Skupština Privredne komore Kantona Sarajevo 
usvojila je sve odluke i uputstva za provođenje izbora za 
organe Privredne komore Kantona Sarajevo - mandatni 
period 2006.-2010. godina, i to:
 Odluku o kriterijima i načinu izbora predstavnika 
članova Komore u Skupštinu Privredne komore 
Kantona Sarajevo za mandatni period 2006. do 2010. 
godine, Uputstvo o provođenju izbora predstavnika 
članova Komore u Skupštinu Komore, Odluku o 
kriterijima i načinu izbora članova Upravnog odbora, 
Nadzornog odbora i Predsjednika Privredne komore 
Kantona Sarajevo i Uputstvo o provođenju izbora za 
izbor članova Upravnog odbora, Nadzornog odbora i 
Predsjednika Privredne komore Kantona Sarajevo.
 Uporedo sa izborom organa Privredne komore 
Kantona Sarajevo vrše se izbori za komorske zastupnike 
u Federalnoj komori iz Kantona Sarajevo.
 
Ovom prilikom pozivamo sve članove Komore da 
pristupe glasanju 5. juna 2006. godine, u terminu 
9-15 sati u prostorijama Komore! 

Skupština Privredne komore Kantona Sarajevo  
Kriterijima za izgradnju Sarajevske 

obilaznice eliminisane domaće kompanije

Poslovne vize za 
Republiku Sloveniju

 Novi konzul  Republike Slovenije u BiH 
Bogdan Stare, ekonomski savjetnik u Ambasadi 
R Slovenije u BiH Matijaš Koprol i direktor 
Predstavništva Gospodarske zbornice Slovenije u 
BiH  Amir Hujić, 19. maja ove godine posjetili su  
Privrednu komoru Kantona Sarajevo.  U razgovoru 
sa predsjednikom Komore Kemalom Grebom i 
direktorom Centra za europske integracije i poslove 
sa inozemstvom mr. Esadom Ibiševićem iskazali su 
interes za nastavkom i unapređenjem saradnje sa 
Komorom.
 Ovom prilikom razmatrane su i mogućnosti 
intenzivnijeg povezivanja poslovnog sektora Kantona 
Sarajevo sa partnerima iz Slovenije, te je u tom 
pravcu razgovarano i o pojednostavljenju dobijanja 
viza za članove Privredne komore Kantona Sarajevo 
za poslovno putovanje u Sloveniju.
 S tim u vezi dogovoreno je da se u PKKS 
nastave aktivnosti oko prikupljanja  potrebnih 
dokumenata za dobivanje poslovnih viza za putovanja 
naših članova u R Sloveniju. Jednom nedeljno, 
ovlašteni službenik Komore će predavati zahtjeve za 
vize u konzulat R Slovenije u Sarajevu. 
 Prema postignutom dogovoru potrebni 
dokumenti su:

Original poziv firme ili institucije iz R Slovenije 
ovjeren u Območnoj zbornici (Privrednoj 
komori) ili kod notara, ne stariji od mjesec dana 
i kopija istog;

•

Potvrda o 
zaposlenju;
Putničko 
osiguranje ;
1 fotografija 
(novija ) i 
Kopija pasoša i 
svih viza koje se 
nalaze u pasošu.

 Odlukom Upravnog odbora Privredne 
komore KS, usluge viziranja pasoša se naplaćuju: 

Viziranje jednog pasoša  iznosi 11,70 KM 
(10,00 + 17% PDV )
 
 Dokumenti se mogu predati ponedjeljkom, 
utorkom, četvrtkom i petkom od 09,00 do 11,00 i 
od 12,00 do 15,00 sati. Preuzimanje pasoša vrši se 
četvrtkom i petkom u toku radnog vremena.

Esad Ibišević

•

•

•

•

Kontakt osobe za viziranje 
pasoša: 

Amira Višnjić 
tel. 250 105 

e-mail: amirav@pksa.com.ba
Belma Jahović 

tel. 250 141 
e-mail: belmaj@pksa.com.ba

Odgovor Evropske banke 
na zahtjev Komore za izmjenu 

pretkvalifikacionih kriterija
 Privredna komora Kantona Sarajevo uputila je18. maja 2006. godine dopis EBRD-u (Evropean Bank for 
Reconstruction and Development) u kojem je tražila ublažavanje pretkvalifikacionih kriterija za izbor izvođača 
radova u Projektu «Izgradnja Sarajevske obilaznice» kako bi se omogućilo domaćim kompanijama učešće na 
tenderu. 
 EBRD svojim dopisom od 26. maja 2006. godine obavještava Komoru da je klijent Banke /JP Direkcija cesta 
Federacije BiH/ odgovorna za pripremu dokumenata za pretkvalifikaciju i za uspostavljanje adekvatnih kriterija 
kvalifikacija za Projekat. Naglašava da Banka u projektima koje ona finansira traži da kriteriji za pretkvalifikaciju 
budu dosljedni odredbama bančinih standardnih dokumenata i odredaba za nabavke za pretkvalifikaciju.
 Ponovnom procjenom kriterija datih u Javnom pozivu za pretkvalifikaciju, Banka je utvrdila da su aktuelni 
kriteriji za pretkvalifikaciju razumni i odgovarajući za ugovore ove veličine, prirode i kompleksnosti. Stoga 
Banka domaće firme upućuje na formiranje Joint venture sa drugim lokalnim i međunarodnim kompanijama ili 
alternativno, kada bude objavljena lista pretkvalificiranih izvođača, da ispitaju mogućnost učešća na Projektu u 
svojstvu podizvođača.

sajmovi

“Gradnja i obnova 
2006”

 U Centru “Skenderija”  od 23. do 26. 05. 2006. 
godine održan je sajam “Gradnja i    obnova 2006” 
U sklopu Sajma organizirane su manifestacije:   

XXVIII Međunarodni sajam građevinarstva i prateće 
građevinske industrije
V Međunarodni sajam instalacija, rasvjete, elektrotehnike 
i industrijske elektronike
XVI Međunarodni sajam zanatstva, alata i alatnih 
strojeva
I Međunarodni sajam komunalne opreme i opreme za 
zaštitu okoline
“Interklima” - X Međunarodni sajam grijanja, hlađenja, 
klimatizacije i sanitarija
“Plagram” - XXXI Međunarodni sajam plastike i gume.
 XXIV Međunarodni sajam drveta i prateće drvne 
industrije

 Manifestacija “GRADNJA I OBNOVA” je ove 
godine na jednom mjestu od 24 000 m² okupila oko 
400 izlagača iz čitavog svijeta. U proteklih deset godina 
na ovom sajmu pojavilo se preko 7850 izlagača. 
 Sajam je bio prilika za: prezentaciju 
raznolikosti domaće i inostrane ponude, uspješno 
predstavljanje nove tehnologije i proizvoda iz 
oblasti: građevinarstva, građevinskih mašina, grijanja, 
klimatizacije, instalacija, proizvoda od plastike i gume
- komunalne opreme i opreme za zaštitu okoline

•

•

•

•

•

•
•

brojne  prezentacije  u oblasti istraživanja i projektovanja
i dostignuća iz oblasti izgradnje i održavanja objekata 
(visokogradnja, niskogradnja i hidrogradnja), opremanje 
objekata, opremanje interijera - informatičke  
tehnologije (softveri za građevinarstvo).
 Privredna komora Kantona Sarajevo je pored 
svoje djelatnosti predstavila na sajmu i članove Komore 
koji nisu bili u prilici biti izlagači, upriličila poslovne 
susrete sa privrednicima iz zemlje i inozemstva, te 
ostvarila mnoge kontakte važne za dalji razvoj privrede 
Kantona i afirmaciju Komore kao jednog od pokretača 
razvoja Kantona Sarajevo.

Lejla Zečević - Selmanović

ZEPS Intermetal 2006
 
 Treći po redu Međunarodni sajam metala ZEPS 
Intermetal 2006. (od 16.05 do  18.05.2006.) okupio je 
153 izlagača iz 13 zemalja, od čega 86 izlagača iz BiH.
 Na danu Mittal Steel Zenica predstavnici 
ove kompanije predstavili su dosadašnje 
rezultate u poslovanju i plan narednih aktivnosti. 
Suorganizatori Sajma metala su Mittal Steel 
Zenica, Novi Rudnici Ljubija, Aluminij Mostar, 
Vanjskotrgovinska komora (VTK) BiH, Komora 
FBiH, Komora RS i  Privredna komora ZDK. 
Odlukom Stručnog žirija  priznanje za promociju 
dobili su; Europolis-Beograd, Merkur d.d.-Naklo, 

Hrvatska Gospodarska komora-Županijska komora 
Sisak, Teximp S.A. Zollikon Switzerland i Željeznice 
Federacije BiH (FBiH). Priznanje za proizvod pripada 
Alatnici Lazarević-Beograd, za specijalne zupčanike 
i plužne prenosnike, Livnici Delta-Kakanj za livene 
stolice, Samostalnoj zanatskoj radnji Zupčanik-Tešanj 
za zupčanike sa vanjskim i unutarnjim ozubljenjem, 
Valjaonici cijevi Sisak za bešavne cijevi, te Helios 
TBLUS Količevo-Domžale za protupožarni premaz. 
Istovremeno, specijalna priznanja Sajma za naročito 
istaknut doprinos razvoju Međunarodnog sajma 
metala ZEPS Intermetal pripala su Miji Brajkoviću, 
Seidu Kapetanoviću, Božidaru Matiću i Vladi Zeničko 
dobojskog kantona. 

Rusmira Mandić

Ramić Hajrudin, direktor firme Polo Sani u poslovnim razgovorima 
sa Kemalom Grebom, predsjednikom Komore

Pekari u ozbiljnim problemima
 Predstavnici novoformiranog Udruženja 
pekarskih obrtnika istakli su na sastanku sa 
rukovodstvom Privredne komore Kantona Sarajevo 
izuzetno težak položaj koji je zadesio pekarsku 
djelatnost nakon uvođenja PDV-a, poskupljenja cijena 
energenata i komunalnih usluga. Komoru su početkom 
maja posjetili sa namjerom da, kao njeni budući članovi 
artikulišu svoje probleme, i pronađu rješenja i zajedno 
sa ostalom privredom odgovore izazovima u biznisu. 
 «Komora će ozbiljno razmotriti negativno 
poslovanje i otpuštanje radnika u pekarstvu i organizirati 
prošireni dijalog sa ciljem iznalaženja povoljnijih rješenja 
za ovu branšu», kazao je Kemal Grebo, predsjednik 
Privredne komore Kantona Sarajevo. 
 Kako su istakli, nadležni organi moraju 
pronaći kvalitetnije mjere za rješavanje socijalnih problema u državi, a ne da to rade ugrožavajući pekarsku 
djelatnost. 

Doprinos u kreiranju 
politike upisa 

srednjoškolaca 
 Kao i svake godine, Komora u saradnji 
sa Ministarstvom obrazovanja i nauke Kantona 
Sarajevo pokreće aktivnosti za uključivanje 
članica Komore u kreiranju politike upisa učenika 
u prve razrede srednjih škola na području 
Kantona Sarajevo.
 Informisali smo 259 većih preduzeća o 
tome i zatražili njihovo mišljenje i prijedloge o 
Planu upisa.
 Kao i prethodnih godina, dobili smo 
povratne informacije od malog broja firmi. Ove 
godine odgovor je stigao iz firmi »ŽGP« Sarajevo 
i »Bosnia – hoteli i restorani«, na osnovu kojih 
smo informisali Ministarstvo o prijedlozima i 
sugestijama koje smo od njih dobili.
 »ŽGP« smatra da se iz pregleda 
nezaposlenih vidi potreba za određenim profilima 
– strukama. Nema nezaposlenih  kvalifikovanih  
građevinskih radnika (zidara, tesara, betoniraca, 
armirača itd). Smatraju da ovoj struci treba dati 
više prostora u kreiranju politike upisa.
 »Bosnia – hoteli i restorani« smatraju da 
je prijedlog plana upisa adekvatan potrebama 
trenutnog stanja naše privrede.

Faruk Podrug

Posjeta turskih privrednika iz 
Holandije

 Delegacija privrednika turskog porijekla iz 
Holandije na čelu sa predsjednikom udruženja HOTIAD 
Mehmet Soytürk-om posjetila je 25. maja Privrednu 
komoru Kantona Sarajevo. HOTIAD je holandsko 
– tursko udruženje poslodavaca osnovano s ciljem da 
pomogne turskim privrednicima koji djeluju na tržištu 
EU. Ovo udruženje okuplja preko 20 kompanija koje se 
bave turističkim, prehrambenim, građevinskim i drugim 
djelatnostima.
 Direktor Centra za evropske integracije i poslove 
s inozemstvom mr. Esad Ibišević upoznao je predstavnike 
udruženja HOTIAD sa cjelokupnom privrednom 
situacijom u Kantonu Sarajevo i državi, mogućnostima i 
načinima ulaganja. 
 Prema riječima predsjednika ovog udruženja, 
kao i prema iskazanom interesu prisutnih privrednika, 
nije dovoljno da politički odnosi budu na visokom nivou 
već i privredni. Privrednici su najviše imali pitanja u vezi 
sa privatizacijom, izvozom bh. proizvoda, carinom itd. 
Također, ih je interesovalo koji se bh. proizvodi nisu 
uspjeli plasirati na tržište EU, jer kako je iskazano, ovo 
udruženje bi bilo spremno da pomogne. 
 Na kraju sastanka gosti su istakli da će po povratku 
iz BiH napraviti analizu i informisati svoje članove o 
načinima i mogućnostima ulaganja u BiH.    
       Belma Jahović

Set seminara 

Priprema preduzeća 
za dobijanje 

okolinske dozvole

 Centar za edukaciju kadrova Privredne 
komore Kantona Sarajevo uspješno je realizovao dva 
dvodnevna seminara  u maju 2006. godine na temu
«Priprema postojećih preduzeća za dobijanje 
okolinske dozvole» (18.-19. maja 2006 – prvi seminar 
22.-23. maja 2006. drugi seminar).
 Pravilnikom o uvjetima za podnošenje zahtjeva 
o izdavanju okolinske dozvole za pogone i postrojenja 
koja imaju izdate dozvole prije stupanja na snagu 
Zakona o zaštiti okoliša, Pravilnika o rokovima za 
podnošenje zahtjeva za izdavanje okolinske dozvole 
i drugih propisa koji regulišu izdavanje okolinske 
dozvole, preduzeća su dužna dostaviti Plan aktivnosti 
nadležnom ministarstvu. Komora je u saradnji sa 
firmama Ceteor Sarajevo, Institut za hidrotehniku 
Sarajevo, Bosna-S Oil Services Company Sarajevo 
i predstavnicima Federalnog ministarstva okoliša 
i turizma i Kantonalnog ministarstva za prostorno 
uređenje i zaštitu okoliša organizovala dva dvodnevna 
seminara u cilju pružanja konkretne pomoći 
preduzećima, kako da izrade Plan aktivnosti kao 
osnovu za dobijanje okolinske dozvole.   
 Na seminaru su obrađene sljedeće teme:
Razumijevanje okolinske problematike kao 
ekonomske kategorije, Zakonska procedura 
dobivanja okolinske dozvole kao dio procesa 
poštivanja okolinskog zakonodavstva u BH, Integralna 
dozvola, Koncept prevencije i regulisanja zagađivanja 
(IPPC direktiva), Integralna dozvola – Sprječavanje 
nesreća velikih razmjera (Seveso II direktiva), 
Monitoring uticaja na okolinu.    
 Predavači su bili: dr Aleksandar Knežević 

i Jasmina Ćomić (CETEOR, Sarajevo), Mirna 
Hasanbegović (Fed. ministarstvo okoliša i turizma), 
mr. Sanda Midžić (Institut za hidrotehniku Sarajevo) 
i Verner Huseljić iz firme Bosna-S Oil Services 
Company, Sarajevo.
 Komora će i dalje nastojati da svojim 
aktivnostima pruži punu podršku članovima i drugim 
subjektima kako bi što efikasnije uradili Plan aktivnosti 
kao osnove (uz drugu dokumentaciju) za dobivanje 
okolinske dozvole.

Faruk Podrug

Iz ugla polaznika...

 Ljiljana Fuks, glavni inženjer u Službi 
za QMS/EMS/OHS dala je svoje mišljenje o 
seminaru”Priprema preduzeća za dobijanje 
okolinske dozvole”.   
 “KJKP Toplane Sarajevo ne propušta priliku 
da na seminare u organizaciji Komore pošalje svoje 
zaposlenike uvijek kada prepozna teme i sadržaje 
koji mogu biti značajni za djelatnost preduzeća. 
Ovaj seminar je bio izuzetno značajan i koristan 
za potrebe Toplana, s obzirom da se primjena 
zakonskih i podzakonskih propisa direktno odnosi 
na postrojenja u sastavu Toplana.
 KJKP Toplane su uvele integrisani sistem 
upravljanja u skladu sa ISO 9001, ISO 14001 i OHSAS 
18001 što će nam olakšati izradu i kompletiranje 
dokumentacije potrebne za apliciranje kod 
nadležnih ministarstava federalnog i kantonalnog 
nivoa u postupku pribavljanja okolinskih dozvola za 
naša postrojenja.
 Problematika na koju se odnosi je sljedeća: 
procjene okolinskog uticaja, zaštita okoliša kroz 
stalni  monitoring, upravljanje zdravljem i sigurnošću 
zaposlenika na radu i sl..
 Toplane su već implementirale u sve svoje 
aktivnosti i procese i u potpunosti ih usaglasile  sa 
važećom zakonskom legislativom. Zapisi koji u 
preduzeću nastaju tokom odvijanja procesa olakšaće 
objedinjavanje informacija i podataka koji se traže 
u «aplikacionoj dokumentaciji», na osnovu koje 
resorna ministarstva izdaju okolinske dozvole.”

Lejla Halkić

EDUKACIJA

Počele aktivnosti sa 
Privrednom komorom 

Unsko-sanskog kantona
Na osnovu potpisanog sporazuma o saradnji kojeg 
je Privredna komora Kantona Sarajevo potpisala sa 
Privrednom komorom Unsko-sanskog kantona (21. 
marta 2006. godine) otpočele su i prve konkretne 
aktivnosti.
Ovih dana potpisan je ugovor na osnovu kojeg će 
ove dvije komore zajedno organizovati set od sedam 
seminara za privrednike PK Unsko-sanskog kantona 
u toku mjeseca juna (3 seminara) i četiri seminara u 

drugom polugodištu 2006. godine.
Planirano je održavanje sljedećih seminara:

«Kako napraviti uspješnu prezentaciju» - 8. juni 2006
«Uticaj poreza na dodatu vrijednost na likvidnost u firmi» - 19. juni 2006.
«Zakon o javnim nabavkama - investiciona dobra» - 20. juni 2006.
«Zakon o javnim nabavkama - robe široke potrošnje» - 9. oktobar 2006.
«Korištenje Internet servisa u poslovanju» - 10. oktobar 2006.
«Zakon o javnim nabavkama – usluge” - 6. novembar 2006.
«Zakon o dohotku – dohodak iz trgovine» - 7. novembar 2006.

 
Pozivamo privrednike Unsko-sanskog kantona da uzmu učešća na ovim korisnim edukacijama.

Faruk Podrug

•
•
•
•
•
•
•

Kontinuirano stručno osposobljavanje na 
edukacijama u Komori - Juni 2006

«USPJEŠNI MARKETINŠKI PRINCIPI» 5.-7. juni 2006
Ovaj seminar realizujemo u saradnji sa «Global Development & Consulting Inc. (Edmond, Oklahoma, USA)  
Predavači: Gđa Illene Roggensack & g. Regie Elkins (USA)  
Seminar je namijenjen menadžerima, vlasnicima firmi, menadžment timovima, savjetnicima i drugim poslovnim 
ljudima svih profila, naročito onim koji se bave vođenjem marketinga 

«ZAKON O JAVNIM NABAVKAMA»  15. juni 2006. Predavač: dr Mirsad Kikanović
Seminar je namijenjen kadrovima koji se bave implementacijom Zakona o javnim nabavkama u preduzećima i 
drugim organizacijama.

«KAKO S USPJEHOM PROVESTI GODIŠNJU OCJENU O RADU ZAPOSLENIH» 20. juni 2006. Predavač: 
mr Damir Ahmetović (UNDP BiH)

Seminar je namijenjen menadžerima ljudskih resursa i rukovodiocima kadrovskih službi

«OSNOVE PSIHOLOGIJE PRODAJE I POSLOVNE KOMUNIKACIJE»  21. juni 2006. 
 Predavač Marica Jelin, prof. 
Seminar je namijenjen menadžmentu i drugim kadrovima u preduzećima i drugim organizacijama koji se bave 
marketingom, prodajom roba i usluga.  
 

 «OPERATIVNI I FINANSIJSKI LEASING» 22. JUNI 2006.
Seminar je namijenjen menadžmentu preduzeća, vlasnicima firmi, savjetnicima, finansijskim direktorima, 
rukovodiocima finansijskih službi i drugim kadrovima u privrednim i drugim organizacijama koji se bave finansijskim 
transakcijama koje mogu uspješno uticati na poslovanje.

•

•

•

•

•

Skupština Komore sve odluke 
donosila jednoglasno

 O svom drugom četvorogodišnjem mandatu 
na mjestu predsjednika Skupštine Privredne komora 
Kantona Sarajevo, Rusmir Šetić je kazao:  
“Kao predsjednik Skupštine moram istaći da sam veoma 
zadovoljan radom Skupštine u ovom mandatnom periodu.  
U ovom periodu nije se dogodilo da odgađamo Skupštinu 
zbog nedostatka kvoruma, a sve ključne odluke smo donosili 
jednoglasno. 
 Iako to nije statutarna obaveza, na svakoj sjednici 
Skupštine razmatrana je aktuelna privredna problematika 
i donosili zaključci i prijedlozi nadležnim organima za 
poboljšanje privrednog ambijenta i podsticanje biznisa.”

Visok stepen racionalnosti u poslovanju

 Kemo Mangafić je izabran za predsjednika 
Nadzornog odbora Privredne komore Kantona Sarajevo 
2004. godine, odlaskom dotadašnje predsjednice Subhije 
Gavranović u mirovinu. Do tada je aktivno učestvovao 
u radu Nadzornog odbora kao njegov član. Sa jasnim 
stavom da je Komora moderna asocijacija koja treba 
privredi Mangafić je istakao:
 “Komora je u ovom mandatnom periodu pokazala 
visok stepen odgovornosti i racionalnosti u poslovanju. Svi 
poslovi obavljani su na vrijeme i u skladu sa zakonima i 
opštim aktima Komore.
 Međutim, primjetno je značajno smanjenje 
izdataka za neke ključne aktivnosti Stručne službe 
Komore uslovljenih smanjenjem prihoda nakon prelaska 
sa obaveznog na dobrovoljno članstvo u Komori. To 
bi moglo negativno uticati na realizaciju programskih 

Među najmodernijim 
komorama u regiji

 O radu Upravnog odbora u proteklom mandatu  
predsjednik UO Mijo Mišić je kazao: 
“Ključni događaj u radu Upravnog odbora vezan je za 
prelazak sa obaveznog na dobrovoljno članstvo u Komori. 
To je bio pravi izazov za Komoru, njene organe upravljanja 
kao i zaposlenike Komore. Trebalo je iz temelja promijeniti 
strategiju razvoja Komore, dotadašnju filozofiju i način 
rada.
 To je zahtijevalo mnogo napora da se shvati nova 
uloga Komore i od kompanija i zaposlenika. Pripreme i 
prestrojavanja su započeti godinu dana ranije. Cijenim da 
smo u tome uspjeli.
 Ova Komora je usvojila novi strateški plan razvoja u 
procesu pridruživanja EU, uspostavila savremenu organizaciju 
rada u skladu sa standardima rada sličnih asocijacija u 
Evropi i svijetu, uvela sistem upravljanja kvalitetom u skladu 
sa međunarodnim standardima ISO i razvila poslovne servise 

Rusmir Šetić, predsjednik Skupštine

Mijo Mišić, predsjednik Upravnog odbora

Kemo Mangafić, predsjednik Nadzornog odbora

prema potrebama i zahtjevima članova.
 Stoga, po mnogim ocjenama domaćih i inozemnih 
institucija, ova Komora spada u red najmodernijih 
privrednih komora na prostoru Bosne i Hercegovine.
 Želim istaći da mi je bilo zadovoljstvo surađivati 
sa organima upravljanja, menadžmentom i kolektivom 
Komore.”

zadataka Komore i očuvanje stručnih kadrova.
 Stoga ključni zadatak svih organa i  stručnih tijela 
i zaposlenika Komore treba da bude razvoj članstva i 
povećanje prihoda Komore koji će obezbijediti kvalitetan 
rad i funkcionisanje Komore.“

ČLANOVI SKUPŠTINE:

1. Šetić  Rusmir, 
 predsjednik Skupštine
2. Filipović Krešimir, 
          zamjenik predsjednika Skupštine
3. Aganlić  Ahmed 
4. Ajanović Sead
5. Alibegović Ismet 
6. Arslanagić Edin 
7. Avdić Haris
8. Avdić  Šaban 
9. Bakalović  Kemal 
10. Bešović Zahid
11. Bibanović  Zoran 
12. Bijedić  Izet 
13. Branković  Edin 
14. Cviko  Ferida 
15. Čaušević  Adnan 
16. Čaušević  Enver
17. Čelik  Ešef 
18. Čeljo  Džemal 
19. Čizmić Adil
20. Harbinja Safet
21. Džafi ć  Jasmin 
22. Đozo Vahid 
23. Gavrankapetanović Muhamed 
24. Hajro  Azra 
25. Ibrišimović  Dževdet 
26. Imamović  Nihad 
27. Ivanišević  Marin
28. Ivanović  Zlatan 
29. Jahjaefendić  Šahzudin 
30. Janjić  Miroslav 
31. Kadrić  Emir
32. Kalisi Amela 
33. Kazazić  Enver

34. Kočo Miralem
35. Komarica Sulejman 
36. Kovačević Rifat 
37. Krasni Josip
38. Križan  Dražen
39. Krunić  Milorad 
40. Krupalija  Abdulah 
41. Kupusović Ismail
42. Mahmutović Abdulaziz 
43. Marić Silvana 
44. Matoruga Ibrahim 
45. Mehić Nurija 
46. Memić Sulejman
47. Mizdrak Hasan
48. Mulabegović Senadin 
49. Nuspahić  Amira 
50. Osmović  Fuad 
51. Pašić  Adil 
52. Peljto Mensur
53. Ramović Emir
54. Rebić Dražen 
55. Ruvić Mustafa
56. Sejdić  Ahmet 
57. Serdarević  Fatima 
58. Sinanović Hajrudin 
59. Spahić Sead
60. Strojil Mirsad 
61. Šekerić Dubravka
62. Šljivo  Fahrudin 
63. Turković  Asim
64. Veletovac Safet
65. Velić  Derviš 
66. Vujičić Brano
67. Vukadin  Josip 
68. Zečević Hazim

Oni su upravljali Komorom 
u periodu 2002.-2006.

1. Mišić Mijo, predsjednik Upravnog odbora
2. Šaćiragić Muhamed, zamjenik predsjednika 
3. Arslanagić Edin
4. Babić Haris
5. Bakalović Kemal
6. Čelik Ešef
7. Grizelj Tomislav
8. Knežević Aleksandar
9. Konjhodžić Hasan
10. Marić Silvana
11. Subašić Ibrahim
12. Vujičić Brano
13. Terzić Midhat
14. Pahor Munevera
15. Mehičić Irfan

1 Mangafi ć Kemo, predsjednik NO
2 Gavranović  Subhija
3. Šabić Asim

Zahvaljujemo svim članovima Skupštine, Upravnog odbora i Nadzornog odbora 
na značajnom doprinosu u radu Komore tokom 
protekle četiri godine ...

ČLANOVI UPRAVNOG ODBORA:

ČLANOVI NADZORNOG ODBORA: 

predstavljamo vam

 U skladu sa Zakonom o šumama  Federacije 
Bosne i Hercegovine, 2003. godine u Sarajevskom 
kantonu je zvanično registrovano Kantonalno šumsko 
privredno društvo za gospodarenje državnim šumama 
«Sarajevo-šume» d.o.o., čija je primarna djelatnost 
sječa šuma, ekološki radovi i projekti iz okoliša. Tada 
su Sarajevo-šume zapošljavale oko 280 radnika, a 
danas firma broji 600 stalno zaposlenih i oko 300-400 
sezonskih radnika. Od ukupnog broja zaposlenih, 
njih 300 je angažovano na projektima, a ostali na 
sječi i prodaji šumskih sortimenata. Ovakav trend 
rasta broja zaposlenih i traganje za novim stručnim 
kadrovima u našim sve težim socio-ekonomskim 
uslovima zaslužuju svaku pohvalu. 
 Kako ističe generalni direktor Sarajevo-šuma 
Nusret Curić, zadovoljni su trenutnim omjerom 
zaposlenih.  
 «Poslujemo po svim zahtjevima tržišta, vršimo 
redovnu isplatu plaća, doprinosa i poreza. Sve svoje 
obaveze izimirujemo na vrijeme i u zahtijevanom 
obimu», kaže Curić.
 Svake godine firma iskazuje pozitivne poslovne 
rezultate. Ukupan prihod ostvaren je sa 64% od 
prodaje drveta i 36% od realizacije projekata iz 
ekologije, socijalnih projekata i sl. Ostvarena dobit 
usmjerava se u stalna sredstva rada i nove projekte.
 «Sve češće se u javnosti pogrešno interpretira 
šumska sječa. Razlog tome je nedovoljno poznavanje 
specifičnosti ove djelatnosti i načina reprodukcije 
šume. Sarajevo-šume najviše rade na zaštititi šume i 
to uglavnom pokretanjem i realizacijom velikog broja 
razvojnih projekata», kaže Curić.
  Glavni zadatak Sarajevo-šuma je smanjenje 
sječe šuma i uspostavljanje šumskog reda. U realizaciji 
projekata značajnim dijelom učestvuje Kanton 
Sarajevo, upotpunjujući tako djelatnost Sarajevo-
šuma i zadovoljavaći tri osnovna cilja - ekološki, 
socijalni i ekonomski.
 Stotinu projakata koje finansira ili sufinansira 

Kanton iz namjenskih sredstava odnose se na 
projekte obnove šume, ekološke i socijalne projekte 
kao što su Bijembare, Zmajevac, Popov Gaj i drugi. 
Sarajevo-šume su u vlastitom aranžamanu i sa svojim 
sredstvima uspješno realizirali projakat Jelen Lopatar 
i dva projekta iz oblasti ekologije i zdrave hrane u 
vrijednosti od oko 400.000 KM.
 Odnedavno posjeduju certifikat za menadžere 
SCI - za upravljanje područjem s posebnom 
namjenom. U svojoj poslovnoj politici ubrzo će 
početi primjenjivati i međunarodna mjerila kvaliteta 
u skladu sa standardom FCI – standardom za 
prodaju i gospodarenje šumskim područjem, kao i 
međunarodnim standardom iz serije ISO 9001:2000.
 Strategija Sarajevo-šuma jeste u što većoj 
mjeri zaštiti šumsko područje.
 Sarajevo-šume imaju ingerenciju nad oko 
70.000 ha šumskog zemljišta, od čega se 64.000 ha 
nalazi pod šumama, a ostatak čine planinski pašnjaci 
ili goleti. Negdje oko 8% tog područja je nažalost još 
uvijek minirano,  a deminiranje zahtijeva puno novaca 
i vremena. 
 Prema mišljenju Curića, država treba 
uspostaviti monitoring i integralnu zaštitu šuma. 
 “Izlaz je u razvoju drvne industrije, industrije 
namještaja. Potreban je stalni rad na jačanju klastera, 
predstavljanju proizvoda u svijetu i agresivniji nastup 
u svim segmentima”, ističe Curić.
 Sarajevo-šume redovno vrše monitornig 
zdravstvenog stanja šuma. Ove godine su pošumili 
oko 15. 000 ha i odnjegovali oko 4. 000 ha šume. 
 “Naše šume su poznate kao prirodne šume, 
kakvih rijetko gdje ima. osim u Rumuniji i nešto malo 
u Indoneziji. Sarajevo je bogato i prepoznatljivo 
po prirodnim, prirodno obnovljivim i prebornim 
šumama, koje moramo štiti i njegovati”, kazao je 
Curić. 
   Elvira Baždar

KANTON
SARAJEVO

UKUPNO 
POD 
ŠUMAMA 
72.775 ha
Lišćara 54%
Četinara 
46% 
Visoke
šume 66%
Izdanačke 
šume 20%
Goleti 14%

GODIŠNJI 
PRIRAST
369.800 m3

Lišćari 43%
Četinari
57% 
SJEČA 
79.000 m3
Lišćara 
53 %
Četinara 
47% 
Dominantni
Lišćari 
(bukva, 
hrast)
Četinari
(smrča, jela,
bor)

Nusret Curić, direktor Sarajevo-šuma

Sarajevo-
šume

Najveća pažnja posvećuje 
se zaštiti i obnovi šuma

Sajam poduzetništva 
u okviru projekta 

Crossroad
 Sajam poduzetništva u okviru projekta 
Crossroad «Od ideje do biznisa» otvoren je u petak, 
19. maja 2006. godine u Domu Vojske Federacije 
BiH. 
 Tim povodom prisutne su svojim 
govorima pozdravili: NJ.E. Michael Humphreys, 
šef delegacije Evropske Komisije u BiH Dirk 
Reinermann, direktor ureda Svjetske Banke u BiH 
prof.dr. Srebren Dizdar, predsjednik Upravnog 
odbora SUS BiH.
 Na sajmu se predstavilo 27 domaćih i 
stranih kompanija, banaka, institucija i nevladinih 
organizacija. Sajam poduzetništva finansiran je od 
strane Evropske komisije i Švicarske agencije za 
razvoj i suradnju. Partneri SUS-a BiH u organizaciji 
Sajma bili su Svjetska banka u BiH  i NTV Hayat (u 
svojstvu medijskog pokrovitelja). 
 Komora daje punu podršku ovakvim i sličnim 
manifestacijama koje imaju za cilj zapošljavanje i 
samozapošljavanja mladih ljudi. 

SUS BiH

 Svjetski univerzitetski servis BiH - SUS 
BiH je dio WUS organizacija na internacionalnom 
planu, ustanovljen kao nacionalni komitet za BiH 
na inicijativu WUS Austrije i nekoliko akademskih 
članova Univerziteta u Sarajevu, koji djeluju od 
1999. godine.
 SUS BiH, kao neprofitna organizacija teži da 
obezbijedi aktivnu i kontinuiranu podršku sektorima 
visokog obrazovanja, naučnog istraživanja i civilnog 
društva BiH uvećavanjem vrijednosti znanja kako 
pojedinaca tako i interesnih grupa.

 Programi SUS-a BiH pružaju podršku 
domaćim visoko-obrazovnim institucijama, 
univerzitetskom osoblju, studentima akademicima, 
individualnim istraživačima i naučno-istraživačkim 
institucijama. Korisnici ovih programa su vladine 
institucije, cjelokupna ekonomska zajednica, domaće 
i međunarodne nevladine organizacije, naučno-
istraživačke institucije, kompanije, te mala i srednja 
preduzeća.
 Aktivnosti SUS-a BiH usmjerene su ka 
povezivanju bosansko-hercegovačkih i evropskih 
univerziteta, istraživačkih centara, istraživača i 
akademika, te uspostavljanju međuuniverzitetske 
i međunarodne saradnje između bosansko-
hercegovačkih i evropskih institucija.
 Glavni cilj SUS-a BiH jeste podrška održivom 
razvoju sektora visokog obrazovanja, naučnog 
istraživanja i civilnog društva u BiH kako bi se smanjio 
broj mladih ljudi i akademskog osoblja koji napuštaju 
zemlju a akcenat stavio na perspektive u BiH. 
 SUS BiH radi na tome da uveća i osnaži 
postojeće lokalne i regionalne akademske, 
omladinske, istraživačke i informativne mreže i 
daučini dostupnim informacije, savjete, obuku, 
programe razmjene i naučno-istraživačke 
mogućnosti. 

Mubera Kadrić 

predstavljamo vam

Oglašavajte se u Glasniku !
cijene u KM, bez PDV

članovi Komore

+ 50% 

kolor

ostali

+ 50%

 kolor

1/5 stranice 50,00 75,00
1/4 stranice 70,00 100,00
1/3 stranice 100,00 150,00
1/2 stranice 150,00 220,00

1/1 stranice 200,00 300,00

Cijena na koricama uvećava se za 20% 

Sve informacije na ℡: 25 01 44  �: 25 01 36, e-mail: elvirab@pksa.com.ba

PUT KA EVROPSKOJ UNIJI

Interreg III 
 Interreg III je inicijativa Zajednice čiji je cilj ojačati 
privrednu i socijalnu koheziju u Europskoj uniji kroz 
poticanje uravnoteženog razvoja europskog kontinenta 
putem prekogranične, transgranične i međuregionalne 
suradnje. Početna ideja inicijative Interreg usvojene 1990. 
godine bila je pripremiti pogranična područja zemalja 
članica za zajednicu bez unutarnjih granica. Države članice 
Europske unije koje sudjeluju u Interreg III mogu u tu svrhu 
koristiti sredstva Europskog fonda za regionalni razvoj  
ERDF (European Regional Development Fund/Fonds 
européen de développement régional). Države koje 
nisu članice Europske unije financiraju svoje sudjelovanje 
u ovoj inicijativi iz vlastitih sredstava i/ili, ukoliko je to 
odobrila Europska komisija, iz programa pomoći EU. 
 Na razini Europske unije za Interreg III je zadužena, 
u sklopu Europske komisije, Opća uprava za regionalnu 
politiku. Program se dijeli na: 
• Interreg I: 1990 - 1993
• Interreg II: 1994 - 1999
• Interreg III: 2000 – 2006
• Interreg NNP (neki od programa će postati   
Novi programi za susjedstvo - New neighbourhood 
Programmes) planiran za period  2007 – 2013 

Linije Interreg III programa su: 
• Interreg III A – prekogranična suradnja
• Interreg III B – transnacionalna suradnja 
• Interreg III C – međuregionalna suradnja

 Interreg III A odnosi se na prekograničnu saradnju, 
a cilj mu je  promocija integriranog regionalnog razvoja 
pograničnih regija. Za svaku granicu unutar EU, kao i za 
vanjske granice EU može postojati zaseban program. Italija 
je u okviru Interrega III A pokrenula program Jadranske 
prekogranične suradnje u kojem učestvuju: Bosna i 
Hercegovina, Hrvatska, Srbija i Crna Gora i Albanija. 
 Prioriteti Jadranske prekogranične suradnje su u 
prvom redu 

zaštita i valorizacija okoliša i kulturnog nasljeđa. 
Radi se o projektima od javnog interesa, odnosno 
intervencije u oblasti okoliša, energije, prometa i 
telekomunikacija.  
ekonomska integracija prekograničnih proizvodnih 
sistema. Projekti obuhvataju područja poljoprivrede, 
malog i srednjeg poduzetništva, zanatstva, turizma i 
ribarstva.
jačanje suradnje između regija, bolja povezanost 
i umrežavanje. Uključuje projekte koji se odnose 
na jačanje institucija, promociju demokracije, 
zapošljavanje, sigurnost, te tehnička pomoć.

 Interreg III B odnosi se na trans-nacionalnu 
suradnju između državnih, regionalnih i lokalnih vlasti. Cilj 
je formiranje velikih grupa europskih regija putem kojih bi 
se ojačala integracija unutar EU (uključivanjem u proces i 
zemalja kandidata te ne-članica) kao i promocija održivog 
i ujednačenog razvoja unutar Unije, te u zemljama 
kandidatima i ne-članicama. 

•

•

•

BiH učestvuje u programu CADSES koji pokriva 
heterogeni teritorij i uključuje kako zemlje članice EU 
tako i kandidate za ulazak u EU i zemlje ne-članice. 
Zemlje članice su Italija, Grčka, Austrija, Njemačka, 
Češka, Mađarska, Poljska, Slovačka, Slovenija. 
Zemlje ne-članice su  Albanija, Bosna i Hercegovina, 
Bugarska, Hrvatska,  Srbija i Crna Gora, Makedonija, 
Moldavija, Rumunija, Turska (Trakija) i Ukrajina.
Operativni program za područje CADSES izdvaja 4 
prioritetna područja:

održivi prostorni razvoj i ekonomska i socijalna 
kohezija;
poboljšanje pristupa transportnoj infrastrukturi i 
informacijskom društvu;
unaprijeđenje zaštite okoliša i dobro upravljanje 
prirodnim i kulturnim nasljedstvom;
zaštita okoliša, upravljanje prirodnim resursima i 
sprječavanje rizika

INTERREG III C
 Linija C  primjenjiva je na cijelo područje EU 
teritorije. Moguće je osnovati geografski nevezanu 
suradnju između različitih partnera u Europi, a BiH 
ima pravo učestvovanja u programu East Zone, ali na 
projektnom nivou može učestvovati u okviru bilo kojeg 
od 4 programa.

INTERREG III C – East Zone PRIORITETNA 
PODRUČJA

međuregionalna suradnja vezana za Interreg 
programe;
međuregionalna suradnja vezana za urbani razvoj;
međuregionalna suradnja vezana za inovacijske 
aktivnosti.

Predviđene aktivnosti su:
razmjena iskustava i umrežavanje između graničnih 
područja i između transnacionalnih područja i 
aktivnosti vezane za provođenje Interreg programa

(ograničeno na tijela državne uprave koja učestvuju ili su 
učestvovala u programima Interregg),

razmjena iskustava među regijama vezano za urbani 
razvoj:

(otvoreno za sve gradove i urbana područja, uključujući 
male i srednje velike gradove, prioritet imaju prijedlozi 
koji sadrže najmanje jedan grad ili urbano područje koje 
se finansira iz programa Strukturalnih fondova),

razmjena iskustava o međuregionalnoj saradnji, 
povezujući regije koje su aktivne u sljedeća tri 
područja regionalnih inovacijskih aktivnosti: 
regionalna ekonomija bazirana na znanju i tehnološkoj 
inovaciji;
e-EuropeRegio – informacijsko društvo i regionalni 
razvoj;
regionalni identitet i održivi razvoj.

INTERREG III – NNP Novi programi za susjedstvo
 Koncept Novih programa za susjedstvo 
predstavljen je 2003. godine pod nazivom Šira Europa 
– susjedstvo: nova mreža odnosa sa istočnim i južnim 
susjedima (Wider Europe – Neighbourhood: New 
Framework for Relations with our Eastern and Southern 
Neighbours). Cilj je jačanje stabilnosti, bezbjednosti 
i opće dobrobiti za sve zainteresirane na vanjskim 

1.

2.

3.

4.

•

•
•

•

•

•

1.

3.



G
la
sn
ik

15

PUT KA EVROPSKOJ UNIJI

granicama Europske unije čime se susjednim zemljama 
pruža mogućnost učestvovanja u različitim aktivnostima 
na političkom, sigurnosnom, ekonomskom i kulturnom 
polju.
 Tim prvobitnim programom bile su predviđene 
susjedne zemlje EU koje trenutno nemaju perspektivu 
za članstvo EU (Rusija, Bjelorusija, Moldova, Ukrajina, 
Maroko, Tunis, Egipat, Alžir, Izrael, Palestina, Lebanon, 
Libija, Sirija i Jordan), a kasnije je proširen programom pod 
nazivom Prokrčimo put za nove susjedske instrumente 
(Paving the Way for a New Neighbourhood Instrument). 
Njime je najavljeno kreiranje novog instrumenta za 
promociju prekogranične suradnje duž vanjskih granica 
EU, a geografski obim proširen je na zemlje kandidate za 
članstvo i zemlje Zapadnog Balkana. 

Novi program za susjedstvo obuhvata dvije faze:
I FAZA - 2004 – 2006: nadogradnja na INTERREG i 
povezivanje sa vanjskim prioritetima i fondovima (npr. 
CARDS, Tacis, MEDA, PHARE CBC) 
II FAZA - 2007 – 2013: novi financijski instrument za 
susjedstvo (“European Neighbourhood and Partnership 
Instrument”), jedinstven za sve vanjske granice EU.

Šta je novo u NNP?
 Treće zemlje po prvi put ravnopravno učestvuju 
u INTERREG programima. To znači da predstavnici 
nacionalnih vlasti trećih zemalja učestvuju u izboru 
projekata kao članovi odgovarajućih zajedničkih komiteta 
(predstavnici Delegacija EC promatrači). Iz regionalnog 
CARDS programa će se izvršiti alokacija 45 miliona eura 
za trogodišnji period od 2004 do 2006 (15 mil godišnje) 
za učešće CARDS zemalja u NNP. Delegacije EC/EAR  su 
nadležne za ugovaranje ovih sredstava. 

INTERREG III – NNP - Jadranski novi program za 
susjedstvo
 Ovaj program predstavlja prototip regionalne 
dimenzije buduće politike za susjedstvo. Geografski obim: 
7 talijanskih regiona: Friuli Venezia Giulia, Veneto, Emilia 
Romagna, Marche, Abruzzo, Molise i Puglia i 4 istočne 
jadranske zemlje: Hrvatska, BiH, Srbija i Crna Gora i 
Albanija. Osnovni programski dokumenti su operativni 
program i dodatak operativnom programu. 
 Ukupan budžet ovog programa je 40 mil iz 
INTERREG –a i  6 mil iz CARDS-a  za period 2004. – 
2006.

INTERREG III – NNP - CADSES NNP
Poziv za podnošenje projektnih prijedloga je u pripremi.

Više informacija o INTERREG programima na 
www.pksa.com.ba

Pripremila: Dubravka Bošnjak
Izvori: www.europa.eu.int, 

www.dei.gov.ba, 
seminarski materijali.

U narednom broju čitajte:
 o programima OP6/OP7, IPA,... 

PROGRAMI EU ZA 
BIH
 Prioritet Bosne i Hercegovine na putu ka članstvu u 
Europsku uniju je ekonomska reforma i tranzicija u tržišnu 
ekonomiju sa ciljem kreiranja održivog ekonomskog rasta i 
radnih mjesta, kako bi se privreda Bosne i Hercegovine što 
lakše integrirala u strukture Europske unije. U cilju pružanja 
podrške BiH u ispunjenju ovog veoma zahtjevnog zadatka, 
EU nudi široki spektar različitih programa putem kojih se 
može dobiti financijska podrška za različite projekte. 
 Dosadašnje iskustvo  pokazalo  je relativno 
nizak nivo znanja o programima pomoći EU koji stoje 
na raspolaganju poduzećima, organizacijama za podršku 
poduzetništva i privrednim asocijacijama.  S namjerom 
upoznavanja šire javnosti sa ovim programima, u Banja Luci 
je 17.maja organiziran seminar pod nazivom PROGRAMI 
EU U BiH. Seminar je organiziran pod pokroviteljstvom 
Vanjskotrgovinske/Spoljnotrgovinske  Komore BiH – Euro 
Info Korespondentnog Centra, a u suradnji sa Privrednom 
komorom RS i Privrednom/Gospodarskom komorom F 
BiH. Na seminaru, na kojem su predavači bili ugledni domaći 
i međunarodni stručnjaci, predstavljene su aktualne teme 
vezane za programe Europske unije u BiH, kao što su   Šesti 
okvirni program EU (OP6), IPA, INTERREG III i CARDS. 

BiH i EU ...

U Sarajevu je održana druga tehnička runda pregovora 
između BiH i EU o Sporazumu o stabilizaciji i 
pridruživanju. Glavna tema ove runde bila je 
slobodna trgovina, ali se razgovaralo i o financijskim 
uslugama i prometu kapitala, transportu, približavanju 
zakonodavstva, državnim potporama, intelektualnom, 
industrijskom i komercijalnom vlasništvu. 
Treći sastanak Monitoring reformskog procesa između 
BiH i EU  održan je u Sarajevu, a tema razgovora bila su 
pitanja unutarnjeg tržišta, konkurencije, intelektualnog 
vlasništva, okoliša, transporta, energije i regionalnog 
razvoja. Također su razmatrani i prioriteti iz Europskog 
partnerstva.  
Dan Europe – 9. maj obilježen je i u BiH. Pored brojnih 
događaja organiziranih tim povodom, izdvojena je 
aktivnost Direkcije za europske integracije koja je 
organizirala DAN OTVORENIH VRATA kao i prigodna 
predavanja. 
Europa ne može biti ujedinjena dok sve zemlje Srednje 
i Jugoistočne Europe ne postanu članice EU, stajalište 
je svih govornika na sastanku predsjednika zemalja 
srednje Europe koji je održan u bugarskom ljetovalištu 
Varna. 
Centralna banka BiH je saopćila da je Bosna i 
Hercegovina dobila povoljniji kreditni rejting od 
ugledne međunarodne bonitetske kuće MOODY`S 
INVESTOR SERVICE. BiH je počela pregovore sa EU 
što je ocijenjeno kao značajan uspjeh. 

Pripremila: Dubravka Bošnjak

•

•

•

•

ENERGOINVEST U AFRICI 
DOBIO NOVE POSLOVE 
VRIJEDNE 28,6 MILIONA 

EURA 

Kompanija Energoinvest Sarajevo 
je pred ugovaranjem poslova u 
Africi u vrijednosti 28,6 miliona 
eura. Radi se o poslovima iz oblasti 
dalekovoda i trafostanica - u Alžiru 
4,8 miliona eura (rok za realizaciju 
14 mjeseci), Etiopiji 3,8 miliona 
eura (rok realizacije 12 mjeseci) 
i Nigeriji 20 miliona eura (rok za 
realizaciju 15 mjeseci). 
Energoinvest Sarajevo je kompanija 
koje je trajno okrenuta svjetskom 
tržištu s ciljem kontinuirane 
poduzetničke misije- biti i ostati 
pouzdan partner.

SARAJEVO: ZAKLJUČCI 
ZAVRŠENE PAN-EVROPSKE 

KONFERENCIJE PEMT 06 

Planiranje transportne 
infrastrukture mineralnih i 
drugih resursa neophodno je 
tretirati kao razvojne projekte 
multidisciplinarnog karaktera 
bazirane na održivom razvoju, 
zaključak je PAN-evropske 
konferencije PEMT 06 o planiranju 
mineralnih sirovina i transportne 
infrastrukture, koja je od 18. do 20. 
maja održana u Sarajevu. 
Učesnici su zaključili i to da je za 
Bosnu i Hercegovinu od izuzetne 
važnosti da tretira kao jedinstven 
razvojni projekat multimodalni 
transportni koridor 5C i akvatorij 
Neuma. Multimodalni transportni 
koridori obuhvataju autoput, 
željezničku prugu, aerodrome, luke, 
gasovod, naftovod, energetsku i 
telekomunikacionu infrastrukturu. 
Tek ukoliko se bude planirao i 
realizirao kao jedinstven projekt, 
može osigurati sinergijske efekte 
i predstavljati najveći razvojni 
projekt Bosne i Hercegovine. 
Stav je da akvatorij Neuma 
predstavlja nezamjenljiv razvojni 
resurs za Bosnu i Hercegovinu kao 
pomorsku i mediteransku zemlju, 
te da se taj razvojni resurs ne smije 
dovesti u pitanje neadekvatnom 
izgradnjom mosta Komarna 
- Pelješac ili saobraćajnom 
izolacijom (isključenjem Neuma 
iz koridora V5C), jer bi time 
nanijeli nenadoknadivu štetu 
generacijama koje dolaze. Stoga 

Bosna i Hercegovina treba što prije 
donijeti strategiju razvoja Neuma, 
a time i pomorske orijentacije, 
zaključeno je. 

STRIKCONSULTING I BHF 
ŠVAJCARSKA: VELIKA 

ŠANSA BH DRVNE 
INDUSTRIJE 

Drvna industrija u BiH predstavlja 
10 posto bruto društvenog 
proizvoda i 20 posto ukupnog 
izvoza, iako realne mogućnosti 
velikim dijelom nisu iskorištene. 
Taj potencijal prepoznaje i 
međunarodna zajednica sa svojim 
projektima. 
Business Humanitarian Forum iz 
Ženeve (BHF) i StrikConsulting 
kao lokalni partner implementiraju 
projekat povećanja konkurentnosti 
BH drvne industrije. Pored BHF-
a, sredstva za realizaciju i pomoć 
su obezbijedili i Švicarski program 
promocije uvoza (SIPPO), 
Švajcarska organizacija za pomoć 
investicijama (SOFI), Centar za 
razvoj i kooperaciju pri univerzitetu 
u Bernu (CDC) i USAID program 
podizanja konkurentnosti razvojem 
klastera. 

FIRMA HERMES SOFTLAB 
SARAJEVO PROSLAVILA 

DESET GODINA 
DJELOVANJA

 
Hermes SoftLab Sarajevo u mjesecu 
maju proslavio desetu godišnjicu 
djelovanja. 
Hermes SoftLab Sarajevo je 
osnovan jednom od prvih stranih 
investicija u Bosni i Hercegovini, 
po potpisivanju Dejtonskog 
sporazuma, a danas zapošljava 68 
eksperata. U 2005. godini prihodi 
su iznosili 1,37 miliona eura, što 
predstavlja 45-postotni rast u 
usporedbi sa 2004. godinom. 
Kao jedna od najvećih firmi za 
razvoj IT rješenja i programske 
opreme u BiH, Hermes SoftLab 
predstavlja važnog dobavljača 
za davatelje telekomunikacijskih 
usluga, finansijske institucije i javnu 
upravu u cijeloj jadranskoj regiji. 

SEMIKEMU NAGRADA ZA 
ODLIČAN RAD

Firmi Semikem d.o.o. Sarajevo 
dodijeljena je nagrada 

Internacionalnog samita za kvalitete 
(International Quality Summit 
Award) za 2006. godinu u kategoriji 
zlato, za odličan i prestižan rad.

CENTROTRANS-
EUROLINES PROMOVIRAO 

NAJSAVREMENIJI EVROPSKI 
AUTOBUS 

Kompanija Centrotrans - Eurolines 
promovirala je najsavremeniji 
evropski autobus proglašen 
za autobus godine u svijetu - 
NEOPLAN STARLINE VIP CLASS, 
čijom kupovinom Centrotrans 
- Eurolines kvalitet svoje ponude 
diže na trenutno najviši mogući 
nivo.
Vrijednost investicije ovog autobusa 
koji je 30. u Evropi koji je izašao iz 
tvornice NEOPLAN je 1,1 milion 
KM. 
Direktor Centrotrans - Eurolinesa 
Muhamed Šaćiragić kazao je kako 
je ovo uspjeh svih uposlenika firme, 
ali i za grad Sarajevo i BiH kao 
državu u cjelini.

DOBIT TVORNICE 
NAMJEŠTAJA STANDARD 
NA KRAJU 2005. GODINE 

939.807 KM 

Dioničko društvo Standard 
Sarajevo, najveća bh. tvornica 
namještaja koja posluje u sastavu 
njemačke Schieder Group, je 
poslovnu 2005. godinu završilo 
sa 939.807 KM neto dobiti, što 
u odnosu na 2004. predstavlja 
povećanje profita za 24,4 posto. 

KLAS SARAJEVO NA KRAJU 
2005. GODINE OSTVARIO 

3.158.336 KM NETO DOBITI 

Dioničko društvo Klas Sarajevo 
poslovnu je 2005. godinu završilo 
sa 3.158.336 KM neto dobiti, što 
u odnosu na 2004. predstavlja 
povećanje profita od 298 posto, 
saznaje portal Bh biznis. 
Prihodi Klasa od prodaje tokom 
prošle godine iznosili su 99.006.674 
KM, a troškovi 79.225.873KM. 
Ukupna aktiva kompanije, 
zaključno sa 31. decembrom 2005. 
godine iznosila je 112.888.877 KM, 
a ukupni kapital 80.922.769 KM. 

BIZNIS VIJESTI U MAJU

Program preuzimanja 
tehničkih propisa
 Novina u našem zakonodavstvu je da je Vijeće 
ministara Bosne i Hercegovine, na prijedlog ministra 
vanjske trgovine i ekonomskih odnosa, usvojilo 
Program preuzimanja tehničkih propisa  i Uputstvo 
o načinu izrade i postupku donošenja tehničkih 
propisa.
 Programom se utvrđuju direktive novog 
pristupa Evropske unije koje se preuzimaju u 
zakonodavstvo Bosne i Hercegovine izradom 
odgovarajućih tehničkih propisa, prioriteti i rokovi 
izrade propisa, te potrebni uslovi za realiziranje ovog 
Programa.
 Uputstvom o načinu izrade i postupku 
donošenja tehničkih propisa propisani su: učesnici, 
njihova ovlaštenja i odgovornosti, te način rada u 
procesu izrade i donošenja tehničkih propisa, kojima 
se propisuju direktive novog pristupa Evropske unije 
u zakonodavstvo Bosne i Hercegovine.
 Direktive se preuzimaju tehničkim propisima u 
formi naredbi, koje na prijedlog Komiteta za tehničke 
propise Bosne i Hercegovine donosi Ministarstvo 
vanjske trgovine i ekonomskih odnosa.
 Komitet donosi posebnu odluku o izboru 
članova ekspertnog tima za preuzimanje pojedine 
direktive u odgovarajući tehnički propis.
 Ekspertni tim sačinjavaju: rukovodilac 
ekspertnog tima, zamjenik rukovodioca ekspertnog 
tima, predstavnik Ministarstva, predstavnik 
Direkcije za evropske integracije, predstavnik 
Instituta za standardizaciju BiH i ostali čanovi koje 
imenuje Komitet za preuzimanje svake pojedinačne 
direktive.

 Troškove rada članova ekspertnog tima snosi 
institucija koju predstavlja ekspert.
 Prvu konstituirajuću sjednicu ekspertnog tima 
saziva rukovodilac tima u roku od sedam dana od 
prijema odluke o izboru članova ekspertnog tima.
 Predstavnik Ministarstva u ekspertnom timu, 
na konstituirajućoj sjednici ekspertnog tima dostavlja 
ekspertnom timu dokument koji sadrži službeni naziv 
direktive na najmanje jednom službenom jeziku EU.
 Dokument nakon toga prolazi sljedeće 
procedure predviđene Uputstvom: pronalaženje 
i pohranjivanje direktive, prihvatanje prevođenja 
direktive, rječnik stručnih termina (utvrđivanje 
terminoloških ekvivalenata na službenim jezicima 
BiH), prevođenje direktive, redakturu prevoda 
direktive, dostavljanje Komitetu programa 
preuzimanja EN standarda, metodologiju izrade 
impakt analiza, prednacrt tehničkog propisa, sadržaj 
prednacrta tehničkog propisa, nadležnost ekspertnog 
tima, javnu raspravu, izjavu o usaglašenosti tehničkog 
propisa sa acquis communuataire i utvrđivanje 
usaglašenosti akata.
 Postupak donošenja tehničkih propisa prolazi 
sljedeću proceduru: prijedlog tehničkog propisa, 
(Komitet utvrđuje i usvaja nacrt tehničkog propisa 
o čemu donosi odgovarajuću odluku, čime nacrt 
tehničkog propisa postaje prijedlog tehničkog 
propisa), uporedni prikaz, prijedlog impakt analize, 
dostavljanje akata Ministarstvu, dostavljanje impakt 
analize Vijeću ministara, dostavljanje akata Direkciji, 
provjeru akata u Direkciji, utvrđivanje konačnog 
teksta prijedloga  tehničkog propisa, dostavljanje 
akata Ministarstvu, donošenje tehničkog propisa i 
objavljivanje tehničkih propisa.

Slavica Operhal

Legislativa
BOSNA I HERCEGOVINA

Odluka o određivanju velikih obveznika indirektnih poreza («Sl. glasnik BiH», broj 31/06)
Odluka o kriterijima za korištenje sveobuhvatne garancije na niži iznos za obezbjeđenje plaćanja indirektnih 
poreza u unutrašnjoj obradi («Sl. glasnik BiH», broj 35/06)
Uputstvo o načinu izrade i postupku donošenja tehničkih propisa («Sl. glasnik BiH», broj 35/06)

      
FEDERACIJA BIH

Zakon o poticaju razvoja male privrede («Sl. novine F BiH», broj 19/06)
Odluka o usvajanju Programa utroška sredstava sa kriterijima raspodjele sredstava «Poticaj za poljoprivredu» 
utvrđenih Budžetom Federacije Bosne i Hercegovine za 2006. godinu («Sl. novine F BiH», broj 20/06)
Uputstvo za ostvarenje novčanih podrški u primarnoj poljoprivrednoj proizvodnji («Sl. novine F BiH», broj 
21/06)

•
•

•

•
•

•

      Legislativa

propisi

Potražite na Internetu!

 Evropski certifikat 
za znanje stranog 

jezika
 U cilju korištenja standarda učenja stranih 
jezika u EU je pokrenut  projekat uvođenja Europske 
jezične mape za škole stranih jezika. Mapa je 
dokument Vijeća Evrope,  a izradile su je evropske 
institucije EAQUALS (The European Association for 
Quality Language Services) i ALTE (The Association 
of Language Testers in Europe), s ciljem usvajanja 
zajedničkih standarda na svim nivoima procesa 
učenja i testiranja znanja stranog jezika. 

 Zajednički evropski okvir za jezike - CEFL 
(Common European Framework for Languages) 
obuhvata više nivoa znanja ; čitanja, pisanja i slušanja/
govora jezika).
 Pored obrazovnih institucija i privatnih škola 
stranih jezika koji mogu koristiti CEFL za izradu i 
praćenje izvedbe obrazovnih programa, motiviranje 
i vrednovanje znanja korisnika, edukacija je značajna 
i za poslodavce. 
 Mapa poslodavcima daje uvid u jezičnu 
kompetenciju osobe koju žele zaposliti, a služi i za 
definisanje jezičnih vještina potrebnih za određeno 
radno mjesto kako bi se tome prilagodilo daljnje 
usavršavanje zaposlenika.

http://www.alte.org
 
Sajt predstavlja  ALTE – The Association of 
Language Testers in Europe – asocijaciju institucija 
unutar Evrope, u kojima je omogućeno polaganje i 
certificiranje znanja stranog jezika prema standardima  
EU, odnosno prema CEFL-u. Asocijacija broji preko 
31 člana u kojima se  ocjenjuje znanja 26 evropskih 
jezika. 

http://www.cambridgeesol.org/exams/cef.htm

 Sajt je Univerziteta u Kembridžu koji 
omogućava testiranje značaj jezika po evropskom 
CEFL standardu. Ispiti Univerziteta u Kembridžu se 
polažu u Britanskom savjetu (širom svih zemalja u 
svijetu), dva puta godišnje. Isti ispiti se polažu u cijelom 
svijetu u isto vrijeme i imaju istu težinu nezavisno 
od grada/države u kojoj polažete. Certifikati nemaju 
ograničeno trajanje. Sajt daje mogućnost pretrage 
institucija za testiranje po zemljama.

Rusmira Mandić

 Nakon pauze od skoro 
osam godina, na tržištu se ponovo 
nalazi jedan od najpoznatijih 
bosanskohercegovačkih softverskih 
proizvoda, “Bosansko-engleski 
dvosmjerni rječnik” djikic software 
development-a, ovaj put u novoj, 
osavremenjenoj i značajno 
poboljšanoj verziji 3.0.
 Rječnik sada dolazi na jednom 
CD-ROM mediju, upakovanom 
u DVD box koji je, moramo reći, 
veoma dopadljivo i profesionalno 
dizajniran, na šta smo već odavno 
naviknuti kada su u pitanju proizvodi 
ove firme. Po ubacivanju CD medija 
u čitač, računar će automatski 
startovati jednostavan instalacijski 
program koji je, kao i sam rječnik, 
dvojezičan, odnosno na startu birate 
jezik na kojem želite dobijati poruke 
instalacijskog programa. Ovaj izbor 
se ne odnosi na sam rječnik, jer će 
on, bez obzira na jezičku opciju 
izabranu tokom instalacije, biti 
instaliran u dvojezičnoj varijanti.
Tokom instalacije potrebno je unijeti 
serijski broj koji se nalazi unutar 
pakovanja. Instalacijski program 
takođe nudi i opciju automatskog 
pokretanja rječnika pri startovanju 
sistema.
 Po obavljenoj instalaciji 
CD medij spremite u kutiju, jer za 
razliku od nekih drugih softverskih 
rječnika, ovaj sve potrebne fajlove 
smješta na vaš tvrdi disk.
 Po pokretanju programa, 
obradovala nas je činjenica da je uz sva 
poboljšanja i “face-lifting” program 
i dalje zadržao svu jednostavnost i 
preglednost korisničkog interfejsa 
(interface). Osnovni principi rada 
su ostali potpuno nepromijenjeni, 
program i dalje ima Tool Tip-ove 
za objašnjenje svih komandi, a tu 
je i profesionalno urađeni sistem 
pomoći (Help) na oba jezika.
Riječ koju želite prevesti jednostavno 

ukucate u prozor za unos riječi 
(jedini koji se nalazi na ekranu). 
Lijevo od ovog prozora se nalazi 
“preklopnik” sa dvije komande 
“Bos” (za prevođenje unesene riječi 
na bosanski jezik) i “Eng” (naravno, 
za prevod na engleski). I to je sve. 
Ukoliko tražena riječ ne postoji 
u bazi, program će dati ispis riječi 
koje su slične traženoj. Osim opcija 
za ručno unošenje novih riječi i 
ispravku unesenih, verzija 3.0 donosi 
i vrlo korisnu opciju dopunjavanja 
rječnika putem Interneta. Sav 
proces se odvija automatski i od 
korisnika traži samo jedan ili dva 
“klik”-a. Naime, proizvođač je 
svim korisnicima rječnika ostavio 
mogućnost da riječi koje su sami 
unijeli u bazu podijele sa ostalim 
korisnicima rječnika, tako što će 
prilikom on-line dopunjavanja baze 
svoje novounesene riječi poslati u 
centralnu bazu na web serveru. Ove 
riječi, nakon što budu pregledane 
od strane proizvođača, postaju 
dostupne svim korisnicima.
 Osim ove opcije, rječnik 
takođe putem Interneta provjerava 
i da li postoji nova verzija programa, 
te ukoliko postoji, nudi da obavite 
automatsko obnavljanje. 
 Uz odavno poznati “Roll-Up” 
prozor, rječnik sada ima i opciju za 
minimiziranje u sistemsku traku 
(“system tray” - prostor pored sata 
na “task bar”-u). Novina je i to da se 
dodavanje i ispravka unesenih riječi 
obavlja u glavnom prozoru (ranije 
su za tu svrhu korišteni posebni 
prozori).
 Naša ocjena je da se radi 
o vrlo lijepo urađenoj aplikaciji, 
pažljivo prilagođenoj praktičnom 
korištenju na računaru koja 
posjeduje zadovoljavajući fond 
riječi potrebnih u svakodnevnoj 
komunikaciji i poslovnoj prepisci. 
Program je brza, ekonomična i 

jednostavna zamjena za mukotrpno 
listanje štampanih rječnika. Vrlo je 
prilagodljiv, zahvaljujući mogućnosti 
dodavanja novih riječi, te ga svaki 
korisnik može prilagoditi svojoj 
struci i potrebama dodajući nove 
riječi karakteristične za njegovu 
branšu.
 Ono što daje posebnu 
prednost ovom programu je njegova 
cijena od 15 KM (sa uključenim 
PDV-om), što ga čini dostupnim 
svakom poslovnom čovjeku, ali i 
studentima, učenicima, obrazovnim 
institucijama i svima koji iz bilo 
kojeg razloga imaju potrebu za 
prevođenjem riječi sa bosanskog na 
engleski jezik i obratno.   
Njegova ga cijena takođe čini vrlo 
zanimljivim poklonom poslovnim 
partnerima ili dragim prijateljima.

Minimalni zahtjevi:
PC računar sa Pentium® 
233MHz procesorom (ili jači)
oko 15 MB slobodnog prostora 
na disku Windows® 95 ili 
noviji
CD ROM drive (potrebno samo 
kod instalacije programa)

Licenca:
cijena 15 KM (uključen PDV)
vrijedi samo za jedan računar
CD možete nabaviti u firmi ili u 
prostorijama Privredne komore 
KS.

•

•

•

Bosansko - engleski 
dvosmjerni rječnik

- verzija 3.0 -

Privredna komora 
Kantona Sarajevo

Privredna komora Kantona Sarajevo, La Benevolencija 8, tel: 25 01 06, infosyst@pksa.com.ba 
ALEM Sistem doo SSarajevo, Podgaj 14, tel: 20 87 35, iinfo@alemsistem.com.ba 

UýENJE STRANIH JEZIKA 
OPTIMALNO RJE�ENJE BAZIRANO NA ELEKTRONSKOM UýENJU 

[E-LEARNING] 

Auralog Tell Me More online teþajevi stranih jezika 
Polaznici imaju pristup svim kursevima za pojedine jezike na razdoblje od 1 godine, a dostupni jezici 
su engleski, njemaþki, francuski, talijanski, �panski i holandski. Engleski je podijeljen u 12 
kurseva, dok je veüina ostalih jezika podijeljena u 8 kurseva. 
Cijena ovisi o ukupnom broju polaznika i jezika, te naþinu implementacije (pristup serveru Auraloga ili 
na vlastitoj infrastrukturi). Buduüi da postoji veliki broj opcija koji utiþu na cijenu, cijena se formira po 
konkretnom zahtjevu. 

Sa lingvistiþkim sadr�ajem, [Tell Me More], nudi se sveobuhvatan metod uþenja
baziran na:

 Izbor razliþitih oblasti iz poslovnog i svakodnevnog jezika 
 Lingvistiþki sadr�aj najvi�eg kvaliteta: 

o 2,000 radnih sati za svaki kurs stranog jezika 
o 10,000 praktiþnih vje�bi za vje�banje pisanja, gramatike i izgovora 
o Gramatiþka pravila klasificirana prema tipovima i nivoima 
o Rjeþnik sa 10,000 rijeþi klasificirane prema temama i nivoima 35 zadaüa razliþitih 

vrsta 
o 6 seminara koji ukljuþuju i jedan seminar iz kulture 

Vrhunska tehnologija prepoznavanja pravilnog izgovora


